
మోడరన్ పెంటథ్లాన్ అసోసియేషన్, ఆంధ్రప్రదేశ్ వారు 4వ ఆంధ్రప్రదేశ్ 
ఇంటర్ డిస్ట్రిక్ట్ మోడరన్ పెంటథ్లాన్ లేజర్ రన్ ఛాంపియన్ షిప్-2021 
పోటీలను చిత్తూరు జిల్లాలో నిర్వహించడం జరిగింది. ది.10.04.2021వ 
తేదీ మరియు ది.11.04.2021వ తేదీన (రెండు రోజులు) రాష్ట్ర స్థాయిలో 
నిర్వహించిన ఈ పోటీల్లో వివిధ జిల్లాల నుండి సుమారు 500 మంది 
క్రీడాకారులు పాల్గొన్నారు. ఈ పోటీల్లో విజయవాడ నగర పోలీస్ 
కమిషనరేట్ లో ఏ.ఆర్. హెడ్ కానిస్టేబుల్ గా విధులు నిర్వహిస్తున్న 
జి.శ్రీనివాస్ నాయక్ (నెం.433) పాల్గొని, 45 సం.ల పైబడిన వారికి 
నిర్వహించిన 1600 మీటర్ల పరుగు విభాగంలో ప్రధమ స్థానంలో విజేతగా 
నిలిచి బంగారు పతకం కైవసం చేసుకోవడం జరిగింది. విజయవాడ పోలీస్ 
శాఖ గౌరవ ప్రతిష్ఠలు ఇనుమడింప చేసేలా వన్నె తెచ్చిన శ్రీనివాస్ నాయక్, 
ఏ. ఆర్. హెడ్ కానిస్టేబుల్ ను ది.17.04.2021వ తేదీన విజయవాడ నగర 
పోలీస్ కమీషనర్ శ్రీ బి.శ్రీనివాసులు, ఐ.పి.ఎస్.,గారు పోలీస్ శాఖ తరపున 
అభినందించారు.

విజయవాడ  పెనమలూరు  ప్రాంతానికి చెందిన సెంట్రల్ నిఘా 
విభాగంలో పనిచేస్తున్న అధికారిని విదేశాలకు వెళ్ళుటకు మేక్ మై ట్రిప్ 
ద్వారా ఫ్లైట్ టికెట్ లు కొనుగోలు చేసి కొన్ని కారణాల చేత సదరు ఫ్లైట్ 
టికెట్‌లను ప్రయాణ తేదీలను మార్చు కొను నిమిత్త గూగుల్ సెర్చ్ లో 
మేక్ మైట్రిప్ కస్టమర్ కేర్ నెంబర్‌ను వెతకగా మేక్ మై ట్రిప్ హెల్ప్‌లైన్ 
అను ఒక నెంబర్ రావడంతో దాని ద్వారా వారికి కాల్ చేయగా వారు ఆమె 
కాల్‌ను మధ్యలో కట్ చేసి, వెంటనే వేరే ఫోన్ నెంబర్ ద్వారా ఆమెకు ఫోన్ 
చేసి మేక్ మై ట్రిప్ కస్టమర్ కేర్ నుండి మాట్లాడుతున్నాము మీకు మేము ఏ 
విధంగా సహాయం చేయాలి అని అడగడంతో ఆమె ఫ్లైట్ టికెట్‌ల మార్పు 
విషయమై వారికి చెప్పగా, వారు యు.ఆర్.ఎల్. లింక్స్ ఆమె ఫోన్‌కు పంపి 
వాటిలో మీకు సంబంధించిన వివరాలు నింపమనడంతో వారు చెప్పినట్లు 
చేయడంతో ఆమె మొబైల్ ఫోన్ ద్వారా బ్యాంక్ ఖాతా వివరాలు అన్ని వారి 
ఆధీనంలోకి వెళ్ళడంతో సదర సైబర్ నేరగాళ్ళు ఆమె అకౌంట్ నుండి 
మొత్తం రూ.1,62,999/-లు నగదును ఆన్‌లైన్ వాలెట్‌కు పంపడం 
జరిగింది. విజయవాడ నగర పోలీస్ కమిషనర్ శ్రీ బి.శ్రీనివాసులు,  
ఐ.పి.ఎస్., గారి ఆదేశాల మేరకు దర్యాప్తు ప్రారంభించి బాధితురాలి 
మొత్తం రూ.1,50,000/-లు ఆమెకు అందేలా కృషి చేసి బాధితురాలికి 
న్యాయం చేయటంతో సైబర్ క్రైమ్ పోలీసువారికి బాధితురాలు కృతజ్ఞతలు 
తెలియజేయడం జరిగింది.

ది. 13.04.2021వ తేదీన ఆనవాయితీ ప్రకారం కొండపై నుండి 
అమ్మవారిని వెండి రథంపై ఉత్సవ ఊరేగింపుగా అమ్మవారి పుట్టినిల్లుగా 
పిలువబడే వన్ టౌన్ పోలీస్ స్టేషన్‌కు తీసుకురాగా, అక్కడ పోలీస్ 
కమీషనర్ శ్రీ బి.శ్రీనివాసులు, ఐ.పి.ఎస్., గారు సతీసమేతంగా అమ్మవారిని 
దర్శించుకుని పసుపు, కుంకుమ, పట్టు వస్త్రాలు సమర్పించారు. ఈ 
సందర్భంగా వన్ టౌన్ పోలీస్ స్టేషన్ ఆవరణలో ఏర్పాటు చేసిన నృత్య 
ప్రదర్శన ఆహుతులను అలరించింది.

ది. 21.04.2021వ తేదీన విజయవాడ నగర పోలీస్ 
కమీషనర్ శ్రీ బి.శ్రీనివాసులు, ఐ.పి.ఎస్., దంపతులకు ఆలయ 
కమిటీ సభ్యులు స్వాగతం పలకగా, పోలీస్ కమీషనర్ దంపతులు 
సాంప్రదాయ పద్ధతిలో స్వామి వార్లకు పట్టువస్త్రాలను సమర్పించి, 
అనంతరం సీతారాముల ఉత్సవ విగ్రహమూర్తులకు వైభవంగా 
కళ్యాణ మహోత్సవం నిర్వహించడం జరిగింది. ఈ సందర్భంగా 
పోలీస్ కమీషనర్ దంపతులు అందరికి శ్రీ రామనవమి శుభాకాంక్షలు 
తెలియజేశారు.

సంచిక - 30                     ఏప్రియల్ - 2021                      పేజీలు : 4                      వెల : అమూల్యం (ప్రైవేట్ సర్క్యూలేషన్)

కరోనా సెకండ్ వేవ్  కేసులు వ్యాప్తి చెందుతున్న నేపథ్యంలో  కరోనా 
నియంత్రణ కోసం కేంద్ర మరియు రాష్ట్ర ప్రభుత్వాలు మార్గదర్శకాలు, 
భద్రతా ప్రమాణాలు సూచించడం జరిగింది. ఇందులో భాగంగా 
విజయవాడ నగర పోలీస్ కమీషనర్ శ్రీ బి.శ్రీనివాసులు, ఐ.పి.ఎస్., గారి 
ఆదేశాల మేరకు పోలీస్ అధికారులు మరియు సిబ్బంది ప్రత్యేక తనిఖీలు 
నిర్వహించడం ద్వారా కరోనా కట్టడికి తగిన ముందస్తు జాగ్రత్తలు 
తీసుకోవాలని, మాస్క్‌లు  పెట్టుకోకపోవడం వలన కలిగే అనర్ధాల 
గురించి, మాస్క్‌ల  యొక్క ఆవశ్యకతను గురించి విస్తృతంగా ప్రచారం 
నిర్వహిస్తూ ప్రజలకు ప్రతిరోజు, ప్రతి పోలీస్ స్టేషన్ పరిధిలో వివిధ 
సెంటర్‌లలో మాస్క్‌లు  ధరించని వారికి అవగాహన కల్పిస్తూ, వారిపై 
జరిమానాలు కూడ విధించడం జరుగుతుంది అని తెలియజేశారు.

రాష్ట్ర స్థాయి లేజర్ రన్ పోటీల్లో బంగారు 
పతకం సాధించిన ఏ.ఆర్. హెడ్ కానిస్టేబుల్ ను 

అభినందించిన పోలీస్ కమీషనర్ గారు సొమ్ము పోగొట్టుకున్న 
బాధితురాలికి తిరిగి తన నగదును 

ఇప్పించిన సైబర్ పోలీసులు

వెండి రథంపై అమ్మవారి ఉత్సవ ఊరేగింపు 
సందర్భంగా అమ్మవారికి పట్టు వస్త్రాలు 

సమర్పించిన పోలీస్ కమీషనర్ దంపతులు

శ్రీరామనవమి సందర్భంగా 
సీతారాముల కళ్యాణం నిర్వహించిన 

పోలీస్ కమీషనర్ దంపతులు

వ్యాపార సంస్థల యాజమాన్యాలు పాటించాల్సిన నియమాలు : - 
షాపింగ్ మాల్స్, సినిమా థియేటర్లు మరియు ఇతర వాణిజ్య 

సముదాయాలకు వచ్చే వినియోగదారులు గుంపులుగా ఉండకుండా 
భౌతిక దూరం పాటించేలా క్రమ పద్ధతిలో వారిని లోనికి అనుమతించాలి. 
కనీసం రెండు మీటర్ల భౌతిక దూరం ఉండేలా గుర్తులు వేసి, సంబంధిత 
గుర్తుల గుండా వినియోగదారులు, సందర్శకులు మరియు ప్రేక్షకులను 
ధర్మల్  స్కానర్ తో పరీక్ష నిర్వహించిన తర్వాత మాత్రమే లోనికి పరిమిత 
సంఖ్యలో మాత్రమే అనుమతించాలి. నగదు రూపంలో కాకుండా డిజిటల్ 
చెల్లింపులకు అధిక ప్రాధాన్యత ఇవ్వాలి.లిఫ్ట్‌లు  మరియు ఎస్కలేటర్‌లలో 
వీలైనంత వరకు వినియోగదారులను అనుమతించకుండా నియంత్రించాలి. 
వీటిని అతి ముఖ్యమైన భద్రతా ప్రమాణాలుగా అందరూ పాటించాలి అని 
కమీషనర్ శ్రీ బి.శ్రీనివాసులు, ఐ.పి.ఎస్., గారి ఆదేశాలు.

పోలీస్ కమిషనర్ ఆదేశాల మేరకు కరోనా 
నియంత్రణకు పాటించాల్సిన భద్రతా ప్రమాణాలు



విజయవాడ నగరంలోని భవానీపురం పోలీస్ స్టేషన్ పరిధిలోని గొల్లపూడి 
నందు సి.ఎమ్. సెక్యూరిటీ విభాగంలో అడిషినల్ యస్.పి. శ్రీ శశిఖాంత్ వద్ద 
డ్రైవర్‌గా పని చేస్తున్న హోంగార్డు వినోద్ ది.11.04.2021వ తేదీన రాత్రి సుమారు 
10. 10 గంటల సమయంలో తన డ్యూటీ ముగించుకుని ఇంటికి వచ్చినట్లు, 
తన బ్యాగ్ లో తన అధికారి యొక్క సర్వీస్ తూపాకీ మరిచి పోవడంతో దానిని 
తన భార్య అయిన సూర్యరత్న ప్రభ బ్యాగ్ నుండి బయటకు తీస్తుండగా సర్వీస్ 
తుపాకీ  ప్రమాదవశాత్తు ఫైర్  అయ్యి  తన  భార్య  గుండెల్లోకి  దూసుకెళ్ళి  మృతి 
చెందినట్లు  వచ్చిన  హాస్పటల్ సమాచారం మేరకు సంఘటనా స్థలానికి చేరుకుని 
విచారించడం జరిగింది. అంతట భవానీపురం ఇన్‌స్పెక్టర్ గారు విచారణ 
ప్రారంభించి నేరస్థలం వద్ద గార్డును నియమించి మృతురాలి తల్లిదండ్రులకు 
సమాచారం ఇవ్వగా, అప్పటికే వారికి సమాచారం అంది బయలుదేరినట్లు 
చెప్పి, ది. 12.04.2021వ తేదీన ఉదయం 09.00 గం.లకు పోలీస్ స్టేషన్‌కు 
వచ్చి తన అల్లుడుకి మరియు కూతురికి మధ్య బంగార వస్తువులు తాకట్టు 
విషయమై గొడవలు జరుగుతున్నట్లు, దాని కారణంగా రాత్రి తన కుమార్తెను తన 
అల్లుడు వినోద్ తన అధికారి యొక్క సర్వీస్ తుపాకీతో కాల్చి చంపినట్లు ఇచ్చిన 
ఫిర్యాదుపై భవానీపురం పోలీసు వారు క్రైమ్.నెం.174/2021 సెక్షన్ 302 
ఐ.పి.సి. మరియు 27(1) ఇండియన్ ఆర్మ్ యాక్ట్స్ క్రింద కేసు నమోదు చేసి 
దర్యాప్తు చేయడం జరిగింది. 

నిందితుడు వివరాలు: పాలచర్ల వినోద్ కుమార్(28), అన్నవరం, 
తూర్పుగోదావరి జిల్లా. ప్రస్తుతం విజయవాడ, భవానీపురం పోలీస్ స్టేషన్ 
పరిధిలోని, గొల్లపూడిలో నివాసం వుంటున్నాడు.

తెలంగాణ రాష్ట్రానికి చెందిన 
480 మద్యం బాటిల్స్ స్వాధీనం

విజయవాడ నగర 
పోలీస్ కమీషనర్ శ్రీ 

బి.శ్రీనివాసులు, ఐ.పి.ఎస్., గారి 
ఆదేశాల మేరకు విజయవాడ 
నగర పోలీస్ కమిషనరేట్ 
పరిధిలో మద్యం అక్రమ రవాణా 
నియంత్రించడానికి విజయవాడ 
టాస్క్ ఫోర్స్ వారి ఆధ్వర్యంలో 

విస్తృత దాడులు నిర్వహించడం జరుగుతుంది. ఈ క్రమంలో టాస్క్ ఫోర్స్ 
ఏ.డి.సి.పి. డా. శ్రీ కె.వి.శ్రీనివాసరావు గారికి రాబడిన సమాచారం మేరకు  
ది.18.04.2021వ తేదీన రాత్రి సమయంలో విజయవాడ, మాచవరం పోలీస్ 
స్టేషన్ పరిధి, పడవలరేవు సెంటర్ వద్ద గల మారుతీ గ్రాండ్ హోటల్ లో ఒక వ్యక్తి 
అక్రమంగా తెలంగాణా మద్యంను కల్గివుండగా అదుపులోనికి తీసుకుని అతని 
వద్ద నుండి 480 మద్యం బాటిల్స్ మరియు ఒక సెల్ ఫోన్ స్వాధీనం చేసుకోవడం 
జరిగింది. అరెస్ట్ చేసిన నిందితుని వివరాలు :  జోస్యుల నారాయణమూర్తి(40), 
కూచిపూడి, మొవ్వ మండలం, కృష్ణాజిల్లా,

రెమిడిసివర్ ఇంజక్షన్లను 

అధిక ధరలకు విక్రయిస్తున్న
ముఠా గుట్టురట్టు

చేసిన విజయవాడ పోలీసులు

కరోనా మొదటి దశ తగ్గుతుందని ఆశించిన క్రమంలోనే అకస్మాత్తుగా 
శరవేగంగా సెకండ్ వేవ్ కరోనా మహమ్మారి విస్తృతంగా కేసులు 

అధిక మొత్తంలో వ్యాప్తి చెంది ఎక్కువ మంది కరోనా బారిన పడి ఆక్సిజన్ 
అందక ప్రజలు తమ ప్రాణాలు పోగొట్టుకుంటున్న తరుణంలో ప్రజల ప్రాణాలను 
రక్షించే క్రమంలో ఆంధ్రప్రదేశ్ రాష్ట్ర ప్రభుత్వం అందుబాటులోకి తెచ్చిన 
రెమిడిసివర్ ఇంజక్షన్లను కొందరు వ్యక్తులు మానవత్వం లేకుండా అక్రమ 
మార్గం గుండా అధిక లాభార్జనకు బ్లాక్ మార్కెట్లో విక్రయిస్తున్న ఏడుగురు 
నిందితుల ముఠాను విజయవాడ నగర పోలీస్ కమీషనర్ శ్రీ బి. శ్రీనివాసులు, 
ఐ.పి.ఎస్., గారి ఆదేశాల మేరకు  ది.26.04.2021వ తేదీన కరెన్సీనగర్, 
మొదటి క్రాస్ రోడ్డు వద్ద ఏడుగురు నిందితులను అరెస్ట్ చేసి, వారి వద్ద నుండి 
రెండు కాలం చెల్లిన రెమిడిసివర్ ఇంజక్షన్లను మరియు రూ.2,32,200/
నగదును ,ది.28.04.2021వ తేదీన ఉదయం సమయంలో టూ టౌన్ పోలీస్ 
స్టేషన్ పరిధిలోని చిట్టినగర్, మిల్క్ ప్రాజెక్ట్ వద్ద ఇద్దరు వ్యక్తులను మరియు 
హెటిరో కంపెనీ రెమిడిసివర్ 3 ఇంజక్షన్లు, ది.28.04.2021వ తేదీన ఉదయం 
సమయంలో భవానీపురం పోలీస్ స్టేషన్ పరిధిలోని సీతారా సెంటర్ వద్ద ఇద్దరు 
వ్యక్తులను మరియు నకిలీ రెమిడిసివర్ 4 ఇంజక్షన్లు, ది.29.04.2021వ 
తేదీన ఉదయం సమయంలో గవర్నర్ పేట పోలీస్ స్టేషన్ పరిధిలోని బందరు 
రోడ్, గాయత్రి హాస్పిటల్ ఎదురు గల కృష్ణా గీ స్వీట్ షాప్ ఎదురుగా ఐదుగురు 
వ్యక్తులను మరియు సిప్లా కో కంపెనీ రెమిడిసివర్ 1-ఇంజక్షనను స్వాధీనం 
చేసుకోవడం జరిగింది.

ఏప్రియల్ 2020 మరియు ఏప్రియల్ 2021 నెలలో నమోదైన 

నేరాల విశ్లేషణ
l  	 కల్పబుల్ హోమీసైడ్, ఇతర ఐపిసి  నేరాలు 97.42% తగ్గించడం 

జరిగింది. 

l   	 హత్య,    దొంగతనాలు,  రాత్రిపూట ఇంటి దొంగతనాలు, పగటి ఇంటి 
దొంగతనాలు, ఆటో మొబైల్ దొంగతనాలు, ఇతర దొంగతనాలు, 
గృహహింస, వరకట్న వేధింపులు మరియు ఆత్మహత్యకు ప్రేరేపించుట, 
రెండో వివాహము, హత్యా ప్రయత్ననేరం, రోడ్డుప్రమాదాలలో 
మరణాలు, సాధారణ గాయాలు, తీవ్రగాయాలు, మానభంగము,  
కిడ్నాపింగ్,  మోసాలు, నమ్మకద్రోహం, దొంగనోట్ల ముద్రణ, 
రోడ్డు ప్రమాదాలలో సాధారణ గాయాలు,  రోడ్డు ప్రమాదాలలో 
తీవ్రగాయాలు, 354 ఐపిసి నేరాలు 293.89 % పెరుగుదల 
నమోదైనది.

l  	 వరకట్న చావులు 100% నివారించుట జరిగింది.

l  	 సొత్తుకోసం హత్య, దోపిడి, వైర్ల దొంగతనాలు,  అల్లర్లు, పశువుల 
దొంగతనాలు, జేబు దొంగతనాలు, సైకిల్ దొంగతనాలు, ఆత్మహత్యకు 
ప్రేరేపించుట మొదలగు  నేరాలు నియంత్రణలో వున్నవి.

నేరాల నివారణ, తగ్గుదలలో 
విజయవాడ సిటీ పోలీసుల చర్యలు 

l	 పగలు మరియు రాత్రి సమయాలలో పటిష్టమైన గస్తీ
l	 నేర నివారణకు ప్రత్యేకముగా క్రైమ్ బృందాలతో రాత్రి సమయాలలో గస్తీ 
l	 సమర్ధవంతంగా వాహనముల తనిఖీలు
l	 అనుమానితులు, నేర చరిత్ర కలిగిన వ్యక్తులపై పోలీసు స్టేషన్ స్థాయిలో 

నిఘా 
l	 అత్యవసర పోలీసు సేవలైన డయల్ 100, ఈ-రక్షా సేవలు ఆరు నిముషాల 

లోపు పోలీసులు అందుబాటులో వుంటారు. 
l	 సీసీటీవీల ద్వారా అన్ని ముఖ్యమైన ప్రాంతాలపై కమాండ్ కంట్రోల్ ద్వారా 

పూర్తి నిఘా
l	 “లాక్డ్ హౌస్ మానిటరింగ్ సిస్టం” (LHMS) సమర్ధవంతంగా అమలు 
l	 “చేరువ” కార్యక్రమము ద్వారా ప్రజలలో నేర నియంత్రణపై అవగాహన 
l	 పోలీసు ఇంటర్సెప్టర్ వాహనాల ద్వారా 24 గంటలు ప్రజలకు 

అందుబాటులో విజిబుల్ పోలీసింగ్

విజయవాడ పోలీసుల 
సమగ్ర దర్యాప్తు - వేగవంతంగా శిక్షలు

4	 మాచవరం పి.ఎస్ నందు 2012 సం.లో భార్యను హత్య చేసిన కేసు 
లో రామిశెట్టి వెంకట శ్రీనివాస రావు (48) కు మహిళా సెషన్స్ కోర్టు 
వారు జీవిత ఖైదు శిక్ష మరియు 1,000/- జరిమానా విధిస్తూ తీర్పు 
ఇచ్చారు.

4	 కృష్ణ లంక  పి.ఎస్ నందు 2019 సం.లో 6 నెలల గర్బిణియైన భార్య 
పై పెట్రోల్ పోసి హత్య చేసిన కేసు లో బత్తుల నంబియార్ అలియాస్ 
సుజిత్(35) కు మహిళా సెషన్స్ కోర్టు వారు ఉరి శిక్ష మరియు 
300/- జరిమానా విధిస్తూ తీర్పు ఇచ్చారు.

4	 వన్ టౌన్ పి.ఎస్ నందు 2020 సం.లో బంగారపు షాపునందు 
దొంగతనానికి పాల్పడిన కేసులో విక్రమ్ కుమార్ లోహార్ (23)కు 
చీఫ్ మెట్రోపాలిటన్ మేజిస్ట్రేట్ కోర్టు వారు 2 సంవత్సరాల జైలు శిక్ష 
మరియు మరియు 1,000/-జరిమానా విధిస్తూ తీర్పు ఇచ్చారు.

4	 పెనమలూరు పి.ఎస్ నందు 2020 సం.లో రాత్రి ఇంటి దొంగతనం 
కేసు లో అబ్దుల్ హబీబ్(24)కు 4వ అదనపు చీఫ్ మెట్రోపాలిటన్ 
మేజిస్ట్రేట్ కోర్టు వారు 6 నెలల జైలు శిక్ష విధిస్తూ తీర్పు ఇచ్చారు.

4	 వన్ టౌన్ పి.ఎస్ నందు 2020 సం.లో రాత్రి ఇంటి దొంగతనం చేసి 
దొంగ సొత్తు కలిగి ఉన్న మొత్తం 4 కేసు లలో యలమంచిలి హేమంత్ 
కుమార్ (24)కు చీఫ్ మెట్రోపాలిటన్ మేజిస్ట్రేట్ కోర్టు వారు ఒక్కొక్క 
కేసులో 11 నెలల జైలు శిక్ష విధిస్తూ తీర్పు ఇచ్చారు.

4	 భవానీపురం పి.ఎస్ నందు 2019 సం.లో దొంగతనం చేసి దొంగ 
సొత్తు కలిగి ఉన్న కేసు లో షైక్ ఇమ్రాన్ (28)కు చీఫ్ మెట్రోపాలిటన్ 
మేజిస్ట్రేట్ కోర్టు వారు 9 నెలల జైలు శిక్ష విధిస్తూ తీర్పు ఇచ్చారు.

తుపాకీతో తన భార్యను హత్య 
చేసిన కేసులో హోంగార్డు అరెస్ట్

పేకాట శిబిరంపై 
టాస్క్ ఫోర్స్ 

పోలీసులు దాడి
10 మంది అరెస్ట్ వారి వద్ద నుండి 

రూ.93,110/-లు నగదు, కాయిన్స్, 
5-సెల్ ఫోన్లు స్వాధీనం

విజయవాడ నగర పోలీస్ కమీషనర్ గారి ఆదేశాల మేరకు విజయవాడ 
నగర పోలీస్ కమీషనరేట్ పరిధిలో చట్ట వ్యతిరేఖ కార్యక్రమాల 

నియంత్రించడానికి విజయవాడ టాస్క్ ఫోర్స్  వారి ఆధ్వర్యంలో విస్తృత దాడులు 
నిర్వహించడం జరుగుతుంది. ఈ క్రమంలో భాగంగా చట్ట వ్యతిరేకమైన 
కోతముక్కను నిర్వహిస్తున్నట్లు సిటీ టాస్క్ ఫోర్స్ ఏ.డి.సి.పి. డా. శ్రీ కె.వి.
శ్రీనివాసరావు గారికి రాబడిన సమాచారం మేరకు ఏ.సి.పి.లు శ్రీ జి.వి.రమణ 
మూర్తి, శ్రీ వి.ఎస్.ఎన్.వర్మ మరియు ఇన్స్పెక్టర్ శ్రీ పి.కృష్ణమోహన్, ఎస్.ఐ. శ్రీ 
రవితేజ మరియు వారి సిబ్బందితో ది. 25.04.2021వ తేదీన సత్యనారాయణపురం 
పోలీస్ స్టేషన్ పరిధిలోని బావాజీపేటలోని ఒక ఇంటిలో చట్ట వ్యతిరేకంగా 
కాయిన్స్ ఉపయోగించి కోతముక్కను ఆడుతున్న పది మంది వ్యక్తులను 
అదుపులోకి తీసుకోవడంతో పాటు వారి వద్ద నుండి సుమారు రూ.93,110/-
లు నగదు, కాయిన్స్ మరియు 5-సెల్ ఫోన్లు స్వాధీనం చేసుకోవడం జరిగింది. 
నిందితుల వివరాలు: 1) విజయవాడ, బావాజీపేటకు చెందిన దోనేపూడి 
రామ్ గోపాల్. 2) విజయవాడ, శ్రీనివాస బ్యాంక్ కాలనికి చెందిన తుర్లపాటి 
రామకృష్ణ, 3) విజయవాడ, పటమట, ఎ.పి.ఐ.ఐ.సి. కాలనీకి చెందిన రెడ్డి 
రాంబాబు. 4)విజయవాడ, కృష్ణలంకకు చెందిన మండవ సుభాష్ చంద్రబోస్.  
5)పటమట, గురునానరక్ కాలనీకి చెందిన దాసరి సాంబశివరావు. 
6)విజయవాడ, పటమటకు చెందిన కూనిశెట్టి శ్రీనివాసరావు. 7)పెనమలూరు, 
పోరంకి గ్రామానికి చెందిన ఘంట వెంకటరమణ. 8)విజయవాడ, 
నిడమానూరుకు చెందిన కాటా నాగేశ్వరరావు. 9)విజయవాడ, గాంధీ నగర్, 
సీతన్నపేటకు చెందిన ఐతంశెట్టి దుర్గాప్రసాద్.10)పటమట, ప్రసాదం పాడుకు 
చెందిన కన్నీటి నరసింహరావు.

కరోనా వైరస్-చైనాలో ప్రారంభమై ప్రపంచ వ్యాప్తంగా అన్ని దేశాలలో 
విస్తరించగా, ఇప్పుడు కోవిడ్ వైరస్ తన యొక్క రెండవ దశలో రెట్టింపు 

పరివర్తనము చెందినట్లు కనుగొనబడింది.  ఇది బ్రెజిల్ , దక్షిణాఫ్రికా మరియు 
యు.కె దేశాలకు చెందిన  స్ట్రెయిన్ వైరస్ కంటే బలంగా తయారు అయ్యింది. 
పరివర్తనము చెందిన ఈ కొత్త వైరస్ మానవ శరీరం లో ఉండే రోగనిరోధక 
శక్తిని మరియు కోవిడ్ నిరోధానికి కనిపెట్టబడిన వ్యాక్సిన్ ను సైతం 
ఎదుర్కొన గల సామర్ధ్యమును సంపాదించినది.  ప్రభుత్వము సూచించిన 
విధముగా టీకాలు పొందిన వ్యక్తులు సైతం మరలా కోవిడ్ ప్రభావానికి 
గురవడం వారిలో కేసులు నమోదు అవడానికి కారణం ఇదే అని చెప్పవచ్చు.  
ఈ సెకండ్ వేవ్ లో వైరస్ మరింత బలం గా మారి సూపర్ స్ప్రెడ్ గ్రూప్ అని  
భావించే 18 నుండి 45 సంవత్సరాల వయస్సు లోని యువ జనాభాను సైతం 
అత్యంత ప్రభావితం చేయుచున్నది.RT- PCR విధానంలో సాధారణంగా 
నిర్వహించే పరీక్షల ద్వారా ఈ కొత్త సెకండ్ వేవ్ కోవిడ్ కేసులను కొన్ని 
సందర్భాలలో కనిపెట్టలేము మరియు నిర్ధారించలేము.
కరోనా సెకండ్ వేవ్ లక్షణాలు:-
	 గత సంవత్సరము కోవిడ్ మొదటి దశలో గమనించిన  లక్షణాలు 
ఏమిటంటే -  పొడి దగ్గు, జ్వరం , బలహీనత, శ్వాస సమస్యలు మరియు 
వాసన కోల్పోవడము. ప్రస్తుతము కోవిడ్ సెకండ్ వేవ్ లో కోవిడ్ మొదటి 
దశలో కనపడిన లక్షణాలు తో పాటు అదనముగా తలనొప్పి, నీళ్ళ 
విరోచనములు, వొళ్ళు నొప్పులు, నీరసము, అసౌకర్యముగా అనుభూతి 
చెందడం, వాంతులు, వినికిడి సమస్య ఏర్పడడము తో పాటు కళ్ళు 
ఎర్రబారడము లేదా కండ్ల కలక ఏర్పడటం జరుగుతుంది. 
వాసన కోల్పోవడం అనే లక్షణము ద్వారా మనం కరోనాకు 
గురి అయినట్లు బలంగా విశ్వసించవచ్చు. ఇటువంటి 
సందర్భాల్లో వైరస్ అధిక జ్వరం కలుగ చేస్తుంది, సుమారు 
101 డిగ్రీల  కంటే అధిక జ్వరం ఉంటుంది.  జ్వరం తో పాటు  
దగ్గు కూడా  ఉంటుంది.  అదే విధంగా 6 నిముషాల నడకలో 
రక్తంలో ఆక్సిజన్ శాతం నడక ప్రారంభానికి ముందు ఉన్న 
దాని కంటే 5శాతం తగ్గితే ఊపిరితిత్తులలో న్యుమోనియాగా 
అనుమానించాలి.  ఒకవేళ RT-PCR పరీక్షలో ఫలితము 
నెగిటివ్ గా నిర్ధారణ అయ్యి మీ శరీరము లో  కోవిడ్ వ్యాధి 
లక్షణాలు కలిగి ఉంటే వెంటనే CT స్కాన్ తీయించుకోవడం 
మంచిది.

కరోనా సెకండ్ వేవ్ లో మరి కొన్ని లక్షణాలు :-
	 గొంతు నొప్పి: గొంతు దురదగా  ఉంటే లేదా కొంత 
వాపు అనిపిస్తే  అది గొంతు నొప్పికి సూచిక కావచ్చు, ఇది 
COVID-19 సంక్రమణ యొక్క సాధారణ లక్షణాలలో 
ఒకటి. ఈ లక్షణం ప్రపంచ కేసులలో 52% పైగా కనిపించింది.
	 జ్వరం మరియు చలి: విపరీతమైన చలి మరియు 
అసాధారణ జలుబును ఎదుర్కొంటుంటే, కరోనా వైరస్ బారిన 
పడ్డారనడానికి ఇది సంకేతం.  కరోనా వైరస్ సెకండ్ వేవ్ 
విషయంలో జ్వరం మరియు చలి సాధారణ లక్షణాలు.
	 అలసట: చాలా మంది COVID-19 రోగుల యొక్క 
ప్రారంభ సంకేతాలలో ఒకటిగా బలహీనత అని నిపుణులు 
అంటున్నారు. చాలా మంది వ్యక్తులు వైరస్  పాజిటివ్ అని 
పరీక్షించడానికి ముందు అలసట మరియు బలహీనత సంకేతాలను 
నివేదించారు.
	 వికారం మరియు వాంతులు: వికారం మరియు వాంతులు వైరస్ 
ప్రారంభ సంకేతాలుగా చూస్తున్నారు.
	 లాలాజల ఉత్పత్తి లేదు: మీ శరీరం లాలాజలాలను ఉత్పత్తి చేయడంలో 
విఫలమవుతుంది, ఇది మీ నోటిని చెడు బ్యాక్టీరియా నుండి రక్షిస్తుందని 
నిపుణులు భావిస్తున్నారు. అదనంగా, ఈ లక్షణాలతో బాధపడుతున్న 
వ్యక్తులు తమ ఆహారాన్ని నమలడం లేదా సరిగ్గా మాట్లాడటం కష్టం. 
	 శరీర నొప్పి: కరోనా పాజిటివ్ వచ్చిన వ్యక్తులు తీవ్రమైన శరీరం, 
కీళ్ల మరియు కండరాల నొప్పిని ఎదుర్కొంటున్నారని వైద్యులు తెలిపారు.  
కండరాల మరియు శరీర నొప్పులకు ప్రధాన కారణం మయాల్జియా.  
	 మైకము: చాలా మంది ప్రజలు మైకము, అలసట, అనారోగ్యం 
మరియు వికారం వంటి COVID-19 సంక్రమణ యొక్క నాడీ లక్షణాలను 
ఎదుర్కొంటున్నారని నివేదించారు.
	 కరోనా వైరస్ సెకండ్ వేవ్  తీవ్రమైన అంటువ్యాధిగా అవతరించినది.  
ఒకవేళ కుటుంబములోని ఎవరైనా  సభ్యుడు పొరపాటున  కోవిడ్ 
వ్యాధిగ్రస్తుడు అయినట్లయితే వ్యాధి అతనికి ఒక్కరికే పరిమితం కాకుండా, ఆ 
కుటుంబ సభ్యులు అందరికీ సోకుచున్నది.  కాబట్టి వారికి తగిన జాగ్రత్తలు 
తీసుకోండి మరియు వైరస్ పట్ల ప్రతి ఒక్కరికీ  తగిన అవగాహన కలిగి 
ఉండాలి. 

కరోనా సెకండ్ వేవ్ లో వైరస్ నియంత్రణ కు విజయవాడ సిటి పోలీసులు 
తీసుకుంటున్న చర్యలు :-
	 కరోనా మహమ్మారి విస్తృత వ్యాప్తి కారణంగా మునుపెన్నడూ లేని 
విధంగా కఠినమైన లాక్ డౌన్ ఏర్పట్టు చేసుకున్నాము. కాని కరోనా మొదటి 
దశ తగ్గుతుందని ఆశించిన క్రమంలోనే అకస్మాత్తుగా శరవేగంగా సెకండ్ 

వేవ్ లో  కరోనా కేసులు వ్యాప్తి చెందుతున్నాయి. ఇందుకు మనం స్వీయ 
నియంత్రణ పాటించకపోవడం, కేంద్ర, రాష్ట్ర ప్రభుత్వాల మార్గదర్శాలను 
పాటించకపోవడం, నిర్లక్ష్యంగా వ్యవహరించడం ప్రధాన కారణాలుగా 
చెప్పొచ్చు.  విజయవాడ నగరంలో ఎక్కువ కరోనా కేసులు నమోదవుతున్నా 
తరుణంలో మరోసారి ప్రజా శ్రేయస్సుకై  సిటి లో రాత్రి  కర్ఫ్యూ ఏర్పట్టు 
చేయడం జరుగుతుంది. 

ప్రతి రోజు రాత్రి 10 గం.ల నుండి ఉదయం 5 గం.ల వరకు రాత్రి కర్వ్యూ  
ఈ సందర్భంగా :
l 	 హాస్పిటల్స్, మెడికల్ షాపులు, అంబులెన్స్ సర్వీసెస్, పాల వాహనాలు, 

పెట్రోల్ మరియు గ్యాస్  ట్యాంకర్లు మరియు నిత్యావసర వస్తువులు 
(బియ్యం, పప్పులు మరియు కిరాణా సరుకులు), మాంసం, చేపలు 
ఇతర        ఉత్పత్తుల సరఫరా చేయు వాహనాలను తప్ప మరే ఇతర 
వాహనాలకు అనుమతి ఉండదు. 

l  	 ప్రజలు అనవసరంగా రాత్రి కర్ఫ్యూ సమయంలో రోడ్లమీద తిరగరాదు, 
ప్రభుత్వ అధికారులు, వైద్య సిబ్బంది, ఆనారోగ్యంతో బాధపడుతున్న 
రోగులు మరియు విమానాశ్రయాలకు, రైల్వే స్టేషన్లకు, బస్ స్టాండ్లకు 
వెళ్ళు వ్యక్తులు తమ ప్రయాణమునకు సంబంధించిన టికెట్లను 
చూపించిన ఎడల అనుమతించబడును, అనవసరంగా రోడ్ల మీద 
తిరిగే వారికి అనుమతి లేదు. 

l  	 ఎటువంటి సమయంలోనూ కూడా ఆక్సిసన్ ట్రాన్స్ఫోర్ట్ కు 
అంతరాయం కలిగించకొడదు . 

l  రాత్రి కర్ఫ్యూ సమయంలో అంతర్ రాష్ట్ర రవాణా వాహనాలు 
అనుమతించబడును. 

l   	 అనారోగ్యంతో బాధపడుతున్న రోగుల కోసం ఆటోలు, క్యాబ్ల్  వంటి 
ఇతర వాహనాలను అనుమతించబడును.

l   రాత్రి కర్వ్యూ సమయంలో వాహనాల రాకపోకలు మరియు ప్రజల 
కదలికలను నియంత్రించడానికి ముఖ్యమైన కూడళ్ళ వద్ద బారికేడింగ్ 
ఏర్పాటు చేసి వాహనాల రాకపోకలను నియంత్రిచబడును.

l  	 విజయవాడ నగరంలోని వివిధ పోలీస్ స్టేషన్ల పరిధిలలో అవసరమైన 
ప్రదేశాలలో పోలీస్ పికెట్లు, మరియు పెట్రోలింగ్ పార్టీలు ఏర్పాటు 
చేసినారు.

l  	 ప్రింట్ & ఎలక్ట్రానిక్ మీడియా, టెలీ కమ్యూనికేషన్, పెట్రోల్ బంకు, 
వాటర్ & ఎలక్ర్టికల్ డిపార్ట్ మెంట్, కోల్డ్ స్టోరేజ్, వేర్ హౌసింగ్, ప్రవేట్ 
సెక్యూరిటీ సర్వీసెస్‌లు, ఫుడ్ డెలివరీ వారికి మరియు అత్యవసర/
నిత్యవసర సర్వీసు సేవలకు మరియు దానికి సంబంధించిన వారికి 
మాత్రమే అనుమతి కలదు. 

రాత్రి కర్పూ సందర్భంగా ప్రజలనుదేశించి పోలీస్ కమీషనర్ గారు: - 
l  	 ప్రజలు అత్యవసరమైతే తప్ప బయటకు రారాదు, ఒక వేళ బయటకు 

వచ్చినచో తప్పని సరిగా ప్రతి ఒక్కరూ మాస్క్ ను ధరించాలి, గుంపులు 
గుంపులుగా తిరగరాదు.

l  	 రైల్వే స్టేషన్, బస్ స్టాండ్, ఎయిర్ పోర్టలకు వెళ్ళు వారు తమ 
ప్రయాణాలకు సంబంధించిన టికెట్లను చూపించాలి. 

l  	 ఇళ్ళలో ఉన్న వారు ప్రతి ఒక్కరూ మాస్కులు ధరిస్తూ, సామాజిక 
దూరం పాటిస్తూ, శానిటైజర్‌లో చేతులను శుభ్రం చేసుకుంటు కోవిడ్ 
నిబంధనలను పాటించాలి.

l  	 ఇంటిలో ఉంటున్నాము కదా అని చుట్టు ప్రక్కల వారు ఒక చోట 
సమావేశమై పార్టీలు, పంక్షన్లు వంటి ఇతరేతర కార్యక్రమాలు ఏర్పాటు 
చేయాకోదాడు

l  	 రాత్రి కర్ఫ్యూ సందర్భంగా ప్రజలు పోలీసు వారికి సహకరిచాలి. 
l 	 దేవాలయాలు, మసీదులు మరియు  చర్చిలు వంటి మందిరాలలో 

రాత్రి సమయంలో సామూహిక ప్రార్థనలు, సమావేశాలు వంటి 
కార్యక్రమాలను నిర్వహించరాదు.

l 	 కోవిడ్ దృష్యా కర్ఫ్యూ నియమాలను అతిక్రమించిన వారిపై సెక్షన్ 188 
ఐ.పి.సి. మరియు విపత్తు నిర్వహణ చట్టం 51 నుండి 58 ప్రకారం 
వారిపై చర్యలు తీసుకోవడం జరుగుతుంది అని ప్రజలు తెలసుకోవాలి 
అని సూచనలు ఇచ్చినారు.

	కొం దరు ప్రజలు మాస్కులను నోరు, ముక్కు కప్పి ఉంచేలా ధరించ 
కుండా నామమాత్రంగా వేసుకుంటున్నారని, దీనివల్ల వైరస్ సోకే 
ప్రమాదముందనే విషయాన్ని విస్మరిస్తున్నారని, మీ ఆరోగ్యం మీ చేతుల్లోనే 
ఉందని, తప్పనిసరిగా ప్రతి ఒక్కరూ మాస్కులు ధరించాలని, దీంతో పాటు 
భౌతిక దూరం పాటించాలని, నిత్యావసరాలు, కూరగాయలు, మందులు, 
తదితర దుకాణాలకు వెళ్ళిన సందర్భాలలో భౌతిక దూరం పాటించాలని, 
షాపింగ్ మాల్స్, దుకాణాల యజమానులు కూడా వారి యొక్క వ్యాపార 
ప్రాంగణాలలో కూడా ప్రజలు భౌతిక దూరం పాటించేలా తగు చర్యలు 
తీసుకోవాలి. పోలీస్ కమీషనర్ గారు మరియు పోలీస్ ఉన్నతాధికారులు రాత్రి 
కర్వ్యూ సందర్భంగా రోడ్ల మీదకు వచ్చి పోలీస్ విధులను పర్యవేక్షించినారు.

రోగ నిరోధక శక్తి వ్యవస్థ :-
	 రోగ నిరోధక శక్తి అంటే రోగకారక సూక్ష్మజీవులకు విరుద్ధంగా 
పోరాడగలిగే సామర్ధ్యము. శరీరంలో ఉండే యాంటిబాడీస్ మరియు తెల్ల 

రక్తకణాలు, బ్యాక్టీరియా,వైరస్ మొదలైన వ్యాధికారకమైన 
జీవులకు విరుద్ధంగా పోరాడి అనారోగ్యం బారిన పడకుండా 
మనలను కాపాడతాయి. 

రోగనిరోధక శక్తిని పెంచే ఆహారాలు:-
l  	 కివీ పండ్లు (విటమిన్ సి), బ్లూ బెర్రీ (విటమిన్ సి, ఎ), 

నిమ్మకాయ (విటమిన్ సి) 
l  	 డ్రైఫ్రూట్స్, నట్స్ లో విటమిన్లు, ఖనిజ లవణాలు అధికంగా 

ఉంటాయి. 
l  	 పాలు, జున్ను, పెరుగు, పాల పొడి వంటి పాల ఆధారిత 

ఉత్పత్తులు రోగనిరోధకశక్తిని పెంచడానికి దోహదం 
చేస్తాయి. 

l  	క్యా బేజ్, పాలకూర, ఇతర ఆకుకూరల్లో ఎ, సి, ఈ 
విటమిన్లతో పాటు ఫైబర్, యాంటీ ఆక్సిడెంట్లు ఆరోగ్యాన్ని 
కాపాడతాయి. 

l  	 బీటా కెరోటిన్. ఆస్కార్బిక్ ఆమం మరియు ఇతర 
ముఖ్యమైన విటమిన్లు, అధికంగా ఉండే క్యారెట్, 
ఆకుకూరలు, ఆరెంజ్, ద్రాక్ష పండ్లు క్రమం తప్పకుండా 
తీసికొనవలెను. 

l  	 పనస పండులో విటమిన్ ఎ, సి, బి6తో పాటు కాలషమ్, 
పొటా షియం, మెగ్నీషియం, ఐరన్, సోడియం, జింక్ 
మరియు ఫైబర్ సమృద్ధిగా ఉంటాయి.

l  	 పోషకాలు కోడిగ్రుడ్లలో అధికంగా ఉంటాయి. 
l  	 పసుపు, దాల్చిన చెక్క గ్రీన్ టీ, మెంతికూర, వెల్లులి, అల్లం, 

ఉల్లి, ఉసిరి, నల్ల ద్రాక్ష మంచి పోషకాలను అందిస్తాయి.

రోగనిరోధక శక్తిని పెంచుకొనుటకు మరికొన్ని సూచనలు:-
l  	 ప్రతిరోజు సూర్యకాంతిలో 15-20 నిమిషాలు ఉండాలి. 
l  	 7-8 గంటల కనీసం విశ్రాంతి తీసుకోవాలి. 
l  	  నీరు ఎక్కువగా త్రాగాలి. 
l  	  భోజనమును వేడివేడిగా మాత్రమే తీసుకోవాలి.
l  	 ధూమపానాన్ని మానుకోవాలి. 
l  	 తగినంత వ్యాయామం చేయాలి.
	 జనాభాలో ఎక్కువ మందిలో రోగనిరోధక శక్తిని పెంచగలిగితే వ్యాధి 
వ్యాప్తిని అరికట్టవచ్చు. మంచి రోగనిరోధక శక్తి కలిగిన ఒక వ్యక్తి తనను 
తాను కాపాడుకోవడమే కాకుండా సమాజాన్ని కూడా కాపాడినవాడవుతాడు.

కరోనా సెకండ్ వేవ్ లో వైరస్ నియంత్రణ కు విజయవాడ పోలీసు 
కమిషనర్ గారు  తీసుకుంటున్న సంక్షేమ  కార్యక్రమాలు:-
l  	 సిటిలో పనిచేస్తున్న ప్రతి పోలీసుకి కరోనా వైరస్ నియంత్రణ వాక్సిన్ ను 

అందుబాటులోకి తీసుకుని రావడం జరిగింది. 
l  	 ప్రత్యేకంగా పోలీసు వారి కోసం CAR నందు కరోనా టెస్ట్ 

నిర్వహించడం 
l  	 కరోనా తో బాధ పడుతున్నవారికి  నిత్య అవసర వస్తువులను వెల్‌ఫేర్ 

RI ద్వారా అందించడం జరుగుతుంది. అదేవిధంగా వాళ్ళకు అవసరం 
అయిన మందులను కూడా అందజేస్తున్నారు. 

l  	 ప్రతి పోలీసు స్టేషన్ కు మాస్క్ లు , మల్టీ విటమిన్ టాబ్లెట్స్ , సానిటిజెర్స్ 
ను అందచేశారు.

l  	 అంతే కాకుండా సిటి లోని వివిద హోస్పిటల్స్ లో 30 బెడ్స్ ను కరోనా 
తో బాధ పడుతున పోలీసు వారి కోసం  ఏర్పట్టు చేశారు.

l  	 అధికారుల సమావేశాలలో కమిషనర్ గారు కరోనా తో బాధ పడుతున్న 
పోలీసు వారి యోగా క్షేమలు అడిగి తెలుసుకుంటున్నారు.

పదవీ విరమణ చేస్తున్న 9 మంది పోలీసు అధికారులకు 
ది.30.04.2021వ తేదీన విజయవాడ నగర పోలీస్ కమీషనర్ శ్రీ 
బి.శ్రీనివాసులు, ఐ.పి.ఎస్., గారి ఆదేశాల మేరకు కోవిడ్ దృష్యా పదవీ విరమణ 
చేస్తున్న పోలీస్ అధికారులకు తాము విధులు నిర్వహిస్తున్న పోలీస్ స్టేషన్లో 
మరియు ఆయా విభాగాల్లో సంబంధిత పోలీస్ అధికారులు పూలమాలలతో 
సన్మానించి, సుదీర్ఘకాలం పాటు పోలీస్ శాఖ ద్వారా ప్రజలకు సమర్ధవంతమైన 
సేవలు అందించినందుకు గాను వారిని అభినందించి వారికి రావలసిన పెన్షన్ 
బెనిఫిట్సను అందించడం జరిగింది.

పదవీ విరమణ చేస్తున్న పోలీసు అధికారులకు ఆత్మీయ వీడ్కోలు

కరోన వ్యాప్తి రెండవ దశలో విస్తృతంగా వున్నందున, దాని 
నిరోధానికి ఫ్రంట్ లైన్ వారియర్స్ గా ముందుండి ప్రజల యొక్క 

సంక్షేమం కొరకు, వారి కుటుంబాలకు కూడ దూరంగా ఉంటూ ఉద్యోగ 
నిర్వహణలో నిమగ్నమై, ప్రజలు కరోన బారిన పడకుండా అవగాహన 
కల్పిస్తూ అహర్నిశలు విధులు నిర్వహిస్తున్న పోలీస్ అధికారులు మరియు 
సిబ్బంది సేవలను గుర్తించిన విప్రో కన్జ్యూమర్ కేర్ వారు స్వచ్ఛందంగా 
ముందుకు వచ్చి పోలీసు వారు ఆరోగ్యంగా వుంటే సమాజానికి 
మేలు జరుగుతుందనే ఉద్దేశ్యముతో  ది.16.04.2021వ తేదీన  

శ్రీ డా. బాబూ జగ్జీవన్  రాం గారి 
జయంతి వేడుకలు

ఆంధ్రరాష్ట్ర సాధన కొరకు ఆమరణ నిరాహారదీక్ష చేసి, ప్రాణాలు 
భారత ఉప ప్రధానమంత్రి, స్వాతంత్ర్య సమరయోధులు, కీ.శే. స్వర్గీయ 
శ్రీ డా. బాబూ జగ్జీవన్ రాం గారి 113వ జయంతి సందర్భంగా 
ది.05.04.2021వ తేదీన విజయవాడ నగర పోలీస్ కమీషనర్ శ్రీ 
బి.శ్రీనివాసులు, ఐ.పి.ఎస్., గారు శ్రీ డా. బాబూ జగ్జీవన్ రాం గారి 
చిత్రపటానికి పూలమాల వేసి నివాళి అర్పించారు.

భారత రాజ్యాంగ నిర్మాత భారత రత్న 

డా॥బి.ఆర్.అంబేద్కర్ గారి 130వ
జయంతి సందర్భంగా నివాళి 

అర్పించిన పోలీస్ కమీషనర్ గారు
భారత రాజ్యాంగ 

నిర్మాత, భారత రత్న డా. శ్రీ 
బి.ఆర్.అంబేద్కర్ 130వ 
జయంతి సందర్భంగా 
ది. 14.04.2021వ 
తేదీన విజయవాడ నగర 
పోలీస్ కమీషనర్ శ్రీ 
బి.శ్రీనివాసులు, ఐ.పి.ఎస్., 

గారు డా. శ్రీ బి.ఆర్.అంబేద్కర్ గారి చిత్రపటానికి పూలమాల వేసి 
నివాళి అర్పించి, ఆయన సేవలను గుర్తు చేసుకోవడం జరిగింది.

మహాత్మ జ్యోతిరావ్ ఫులే గారి 
జయంతి సందర్భంగా నివాళి

అర్పించిన పోలీస్ కమీషనర్ గారు
విద్య ప్రతి పౌరుని 

ప్రాధమిక హక్కు అనే 
నినాదాన్ని ముందుకు 
తీసుకువెళ్ళిన సామాజిక 
సంస్కర్త కీ.శే. స్వర్గీయ 
మహాత్మ జ్యోతిరావ్ ఫులే 
గారి జయంతి సందర్భంగా 
ది.11.04.2021వ తేదీన 
విజయవాడ నగర పోలీస్ 
కమీషనర్ శ్రీ బి.శ్రీనివాసులు, ఐ.పి.ఎస్.,గారు మహాత్మ జ్యోతిరావ్ ఫులే 
గారి చిత్రపటానికి పూలమాల వేసి నివాళి అర్పించారు.

ఈ సందర్భంగా మహాత్మ జ్యోతిరావ్ ఫులే గారి సామాజిక 
కార్యక్రమాలు, సంస్కరణలు, బడుగు, బలహీన మరియు అణగారిన 
వర్గాల అభ్యున్నతి కోసం ఆయన చేసిన సేవలను స్మరించుకోవడం 
జరిగింది.

కోవిడ్ రెండవ దశ విస్తృత వ్యాప్తి నిరోధానికి ఫ్రంట్ లైన్ వారియర్స్ గా 
ముందుండి విధులు నిర్వహిస్తున్న పోలీస్ వారికి  స్వ చ్ఛందంగా డొనేషన్

విధి నిర్వహణలో మృతి చెందిన పోలీస్ అధికారులు మరియు సిబ్బంది 
కుటుంబాలకు కార్పస్ ఫండ్ చెక్ లను అందించిన అడ్మిన్ డి.సి.పి. గారు

ది.27.04.2021వ తేదీన విజయవాడ నగర పోలీస్ కమీషనర్ వారి కార్యాలయంలో కార్పస్ ఫండ్ క్రింద ప్రభుత్వం నుండి మంజూరైన రూ.1,00,000/-లు 
నగదు గల చెక్ లను విజయవాడ నగర పోలీస్ కమీషనర్ శ్రీ బి.శ్రీనివాసులు, ఐ.పి.ఎస్., గారి ఆదేశాల మేరకు అడ్మిన్ డి.సి.పి. శ్రీమతి డి.మేరీ ప్రశాంతి గారు 

వారి కుటుంబాలకు అందించడం జరిగింది.  కార్పస్ ఫండ్ అందుకున్న వారి వివరాలు: 1వ ట్రాఫిక్ పోలీస్ స్టేషన్లో విధులు నిర్వహిస్తున్న డి.గంగాధర రావు, (ఎస్.ఐ-
1205), పటమట పోలీస్ స్టేషన్ లో విధులు నిర్వహిస్తున్న ఎ.రామా రావు, (హెచ్.సి-92), సి.ఏ.ఆర్. నందు విధులు నిర్వహిస్తున్న కె. అమలేశ్వరరావు, (ఎ.ఆర్.
హెచ్.సి-2478), సి.ఏ. ఆర్. నందు విధులు నిర్వహిస్తున్న ఎన్.పులయ్య, (ఎ.ఆర్.హెచ్.సి-681), 2వ ట్రాఫిక్ పోలీస్ స్టేషన్లో విధులు నిర్వహిస్తున్న ఎమ్.వి.వి.
సత్యనారాయణ రాజు (పి.సి-3133),సి.పి.ఒ. నందు జూనియర్ అసిస్టెంట్ గా విధులు నిర్వహిస్తున్న  జి.మహేష్ అనువారు ప్రమాదవశాత్తు మృతి చెందగా వారికి 
ప్రభుత్వం నుండి మంజురైన రూ.1,00,000/-లు కార్పస్ ఫండ్ చెక్‌ను వారి కుటుంబాలకు అడ్మిన్ డి.సి.పి. గారు అందజేయడం జరిగింది.

పదవీ విరమణ పొందిన వారి వివరాలు 
క్ర.సం.	పేరు	 హోదా 	 విధులు నిర్వహణ 
(1) 		  శ్రీ డి.సుబ్రమణ్యం 	 సీనియర్ అసిస్టెంట్ 	 పోలీస్ కమీషనర్ కార్యాలయం
(2) 		  శ్రీమతి రెజ్ వానా 	 జూనియర్ అసిస్టెంట్ 	 పోలీస్ కమీషనర్ కార్యాలయం
(3) 		  శ్రీ మధుసూదనరావు 	 ఎస్.ఐ. (నెం.1186) 	 2వ ట్రాఫిక్ పోలీస్ స్టేషన్
(4) 		  శ్రీ ఏ.వి.సూర్యనారాయణ 	ఆర్.ఎస్.ఐ. (నెం.5138) 	 సిటీ ఆర్మ్ డ్ రిజర్వ్
(5) 		  శ్రీ ఐ.విష్ణుమూర్తి 	 ఆర్.ఎస్.ఐ. (నెం.1109) 	 సిటీ ఆర్మ్ డ్ రిజర్వ్
(6) 		  శ్రీ పి.వెంకటేశ్వరరావు 	 ఏ.ఎస్.ఐ. (నెం.1141) 	 సి.టి.ఎఫ్.
(7) 		  శ్రీ బి.వి.విశ్వనాథం 	 ఏ.ఎస్.ఐ. (నెం. 677) 	 నున్న పోలీస్ స్టేషన్
(8) 		  శ్రీ జి.నాంచారయ్య 	 ఏ.ఎస్.ఐ. (నెం. 1412) 	 వన్ టౌన్ పోలీస్ స్టేషన్
(9) 		  శ్రీ ఎం.ప్రభుదాస్ 	 ఏ.ఆర్.ఎస్.ఐ. (నెం.907)	 సిటీ ఆర్మ్ డ్ రిజర్వ్

పోలీస్ కమీషనర్ వారి కార్యాలయం నందు నిర్వహించిన అభినందన 
కార్యక్రమంలో పదవీ విరమణ పొందిన వారిని పోలీస్ కమీషనర్ గారు 
పూలమాలలతో సన్మానించి, సుదీర్ఘకాలం పాటు పోలీస్ శాఖ ద్వారా ప్రజలకు 
సమర్థవంతమైన సేవలు అందించినందుకు గాను వారిని అభినందించి వారికి 
పెన్షన్ బెనిఫిట్స్ అందజేశారు. ఈ కార్యక్రమంలో అడ్మిన్ డి.సి.పి. శ్రీమతి డి.మేరి 
ప్రశాంతి, స్పెషల్ బ్రాంచ్ ఏ.సి.పి.శ్రీ సి.హెచ్.రవికాంత్, ఎ.ఓ. శ్రీ టి.రంగారావు 
విజయవాడ  పోలీస్ అసోసియేషన్ ప్రెసిడెంట్ శ్రీ యమ్.సోమయ్య మరియు 
ఇతర పోలీస్ అధికారులు మరియు  సిబ్బంది తదితరులు పాల్గొన్నారు.

విజయవాడ 
పోలీస్ కమీషనరేట్ 
వాట్సప్ నెంబర్

@VjaCityPolice
7328909090

1) శానిటైజర్-1620, 2) సంతూర్ సోప్స్-1344, 3) విప్రో హ్యాండ్ 
వాష్-768, 4) విప్రో మ్యాక్స్ క్లీన్-720, 5) వెజిటబుల్ వాష్-
624లను,ది.30.04.2021వ తేదీన డా. శ్రీ కె.ఎస్.ఎన్.ప్రసాద్ గారు 
స్వచ్చందంగా ముందుకు వచ్చి పోలీస్ వెల్ఫేర్ ఫండ్ కు రూ.3,00,000/-ల 
చెక్‌ను, ది.30.04.2021వ తేదీన “HINDUSTAN UNILEVER 
LIMITED” కంపెనీ వారు స్వచ్ఛందంగా ముందుకు వచ్చి 187 Lifeboy 
హ్యాండ్ శానిటైజర్ 240ml బాటిల్సను విజయవాడ నగర పోలీస్ కమీషనర్ శ్రీ 
బి.శ్రీనివాసులు, ఐ.పి.ఎస్.,గారికి వారి కార్యాలయంలో కలిసి అందజేయడం 
జరిగింది.


